
НУРАХОВА Айжамал Зульпухарқызы
№3 П.Тәжібаева атындағы жалпы орта мектебінің қазақ тілі мен әдебиеті пәні мұғалімі.
Түркістан облысы, Төлеби ауданы

ҚАЗАҚ ТІЛІ МЕН ӘДЕБИЕТІ САБАҒЫНДА ҚАЛЫПТАСТЫРУШЫ БАҒАЛАУ МЕН КЕРІ БАЙЛАНЫСТЫ ТИІМДІ ҚОЛДАНУ ЖОЛДАРЫ

Білім берудегі басты мақсат – жан-жақты дамыған, өмір сүруге бейім, өзіндік ой-толғамы бар, адамгершілігі жоғары, бәсекеге қабілетті жеке тұлға тәрбиелеу. Осы мақсатты жүзеге асыру үшін оқушыға білім мазмұнын терең игертудің тиімді жолдарын іздестіріп, шығармашылыққа жетелейтін қазіргі заман талабына сай ғылыми-әдістемелік біліммен қаруланған, шебер мұғалім болу- әр педагогтің  тікелей міндеті.
Қалыптастырушы  бағалау – бұл  баланың  оқуын  үздіксіз  бақылау  үдерісі. Қалыптастырушы  бағалауда  баға, бал қойылмайды, мұғалім мен білім  алушы  арасында  үздіксіз  кері  байланыс  қамтамасыз  етіледі. Ол  критерийлерге  сәйкес  бағалауға  негізделеді  және  кері  байланысты  меңзейді. 
Қалыптастырушы бағалаудың мақсаты- оқу үдерісінің барысында мұғалім мен оқушы қызметін түзету. Қалыптастырушы бағалау оқу нәтижесін жақсартуға бағытталған. 
Кері байланыс оқушының оқыту үрдісі қалай өткені және қандай нәтижеге қол жеткізгендігі туралы ой-пікірін тыңдауға негізделеді. Кері байланыс сабақ барысында оқушылардың өз бетімен орындайтын тапсырмаларының соңында жүргізіліп отыруы керек. Рефлексия мақсаты – еске түсіру, өзінің сабақ барысындағы іс-әрекетіне баға беру, талдау және мәселелердің шешу жолдарын іздестіру. Мұғалім оқушының кез келген кері байланыс парағын оқи отырып, жұмысының сәтсіз шыққан тұсын және сәтті шыққан қадамын, ендігі іс-әрекетін қалай жақсартуға болатынын алдын ала біледі. Сонымен қатар, кері байланыс парағы арқылы оқушының үніне құлақ түріп, оқу мен оқытудағы кездесетін кедергілерді айқындап, келесі оқытуға бұдан да жақсырақ дайындалуына түрткі болады.
Сабақтағы кері байланыстың үш түрі бар. Бірінші – көңіл күй мен эмоциялық жағдайды анықтауға арналған кері байланыс. Көңіл күйді әртүрлі суреттер, смайликтер және бояу түстерімен анықтау. Мысалы, «алма ағашы» деп алайық. «Алма ағашы» әдісінде оқушыларға сабақ басында түрлі-түсті алма беріледі. Сабақ соңында оны алма ағашына ілу керек. Жасыл түсті алма мен бүгін бәрін жақсы орындадым, сондықтан, көңіл күйім көтеріңкі, қызыл түсті алма мен тапсырманы орындай алмадым, көңіл күйім жоқ дегенді білдіреді. Ал «Бір сөзбен» әдісі барысында оқушылар берілген сөздердің ішінен сабақтағы жағдайын сипаттайтын қуаныш, немқұрайлылық, шабыт, зерігу, сенімсіздік, сенімділік, рахаттану, алаңдау сияқты сөздерден үш сөзді таңдайды.
Екінші, сабақтағы іс-әрекетке қатысты кері байланыс. Мысалы, «Табыс сатысы» әдісінде кәдімгі сатының суреті беріледі. 1-ші баспалдағы Мен ... білемін, 2-ші баспалдағы Мен ... түсінемін, 3-ші баспалдағы Мен ... жасай аламын.
Үшінші, оқу материалының мазмұнына берілетін кері байланыс. «Бұрын мен білмеуші едім. Енді білемін» деген сияқты ой-пікірлерін білдіру болып табылады. Мысалы, «Плюс, Минус, Қызықты». «Плюс» – оң әсер еткен фактілері, алған білімдері жайлы жазады. «Минус» – қолымнан келмей жатыр немесе түсініксіз болып тұр деген ойларын жазады.
Кері байланыстың тиімділігі – оқушыны өз-өзіне есеп беруге баулиды; оқушының қажеттілігін біле аламыз; оқушының өзіндік көзқарасы қалыптасады; білім беру барысының сапасын жақсартуға болады және оқушының сыни көзқарасы қалыптасады, өз-өзіне баға бере алады.
Мұғалімдер үшін тиімді жағы: оқытудағы кемшін тұстарын анықтайды; келесі сабақтың жоспарына өзгерістер енгізуге, түзетуге, яғни оқытудың тиімді әдіс-тәсілдерін таңдауға мүмкіндік және уақытты үнемді пайдалануға мүмкіндіктер береді.
Сондықтан да кері байланыстың тиімділігі арқылы оқыту мен оқу сапасын жақсартуға болады деп ойлаймын.
Сабақ  барысында  қалыптастырушы  бағалауда   қолданылатын  тиімді  әдістер: 
  Оқушылардың  қазақ  тілі  сабағында   тыңдалым, айтылым, оқылым, жазылым  дағдыларын  қалыптастыру мақсатында  қолданылатын  тапсырма  үлгілеріне назар  аударыңыздар. Оқушылардың білім сапасын арттыруға арналған тиімді  әдіс-тәсілдер   “Уақыт  тізбегі”  әдісі  (тыңдалым, айтылым, оқылым, жазылым)
“Уақыт  тізбегі”  әдісін  қолдануда,  оқушыларға  тақырып  бойынша  бейнероликті  тыңдату,  бейнероликтегі  ақпаратты  тыңдап,  ақпараттарды  тізбектеп  ретімен  жазып  шығады. 
1. “Ахмет Байтұрсынұлы- ұлт  ұстазы” (бейнеролик)  
Бұл  әдістің  тиімділігі  оқушыларда  төрт  дағдыда  қалыптасады, оқушы таөырып  бойынша  қажетті  ақпараттармен  танысады, оны  тізбектеп  жаза  отырып,  есте  сақтау  қабілеті  де артады.
2. “SWOT талдау” кестесі  (айтылым және жазылым)
Тақырып:  
Қазақтың  шешендік  өнері
Бұл кестеде, білім  алушылар  тақырыптың  күшті, әлсіз, қауіпті, мүмкіндіктеріне  талдау  жасайды. Соңында  өзекті  тақырыпты  шешудің жолы  бойынша  өзінің  - ұсынысын  көрсетеді.11-сыныпта  қазақ  тілінен  «Сөз мәдениеті және шешендік өнер.»   бөлімінде «Қазақтың ұлттық шешендік өнерінің дамуы»  атты  тақырыптарда  осы  әдісті  қолдану  өте  тиімді
	Күшті
1.ХҮІІІ ғ. Шешендік  өнердің  шешендік дау, арнау,  толғау  түрлері  қарқынды  дамыды.
2. Әлеуметтік ,  ел  арасындағы  мәселелерді  шешті. (ел  мен  елді  бітімге  келтіру)
3. Сөздің  құдіретіне, әділдігіне  халық  сенді.
4. Адамды  рухани  тәрбиеледі.
	Әлсіз 
1. Қоғамның  барлық  мәселесіне  құзіреті  жүрмейді
2.Эмоцияның  әсері  мол  болуы  мүмкін.
3.Қазіргі  қоғамда  шешендік  өнердің  әлеуметтік  мәселерді  шешуге  тартылмауы

	Қауіптер
1.Ел мен  елдің  арасына  іріткі  салуы  мүмкін
2. Әділетсіздіктің  орын  алуы
3. Шындықтың  аз  айтылуы
4. Жеке  бастың  пайдасына  шешендік  өнерді  қолдану
	Мүмкіндіктер 
1.Даулы  мәселерге  билерді, шешендерді  араластыру,  беделін  көтеру
2.Арнайы  шешендер   мектебін  көптеп  ашу.
3. Халықты  сөз  қадірін  ұғындыруға,  қоғамдағы  мәселелерді  шешуге  ықпал  ету.

	Ұсыныс  
Елімізде  арнайы  шешендер  мектебі  ашылса


“SWOT талдау” кестесінің  тиімділігі  оқушылар кез келген  тақырып  бойынша  жан-жақты  ізденеді, топта  талқылайды, өз пікірлерін  ұсына  алады.
Мұғалімнің әдіс-тәсілдерді  шебер, ұтымды   қолдануы – оқушыларда  білімнің  қалыптасуының  бірден- бір  тиімді жолы.
